
I. DISPOSICIONS XERAIS
CONSELLERIA DE MEDIO AMBIENTE E CAMBIO CLIMATICO

DECRETO 106/2025, do 11 de novembro, polo que se modifica o Decreto 137/2024,
do 20 de maio, polo que se establece a estrutura organica da Conselleria de
Medio Ambiente e Cambio Climéatico.

No Diario Oficial de Galicia numero 101, do 27 de maio de 2024, publicouse o Decre-
to 137/2024, do 20 de maio, polo que se establece a estrutura organica da Conselleria de
Medio Ambiente e Cambio Climatico. No indicado decreto definironse as novas competen-
cias da conselleria nos ambitos de enerxias renovables e xestién da ordenacion do litoral.
Posteriormente, o Decreto 192/2024, do 9 de decembro, introduciu melloras que fortale-
ceron as ditas competencias ao optimizar a coordinacion cos departamentos territoriais e
dotalos de servizos especificos en ambas as materias.

Neste marco, a Lei 2/2024, do 7 de novembro, de promocion dos beneficios sociais e
econdmicos dos proxectos que utilizan os recursos naturais de Galicia, reformou a tra-
mitacion das autorizacidons de infraestruturas de evacuacion para parques edlicos. Esta
normativa establece que as ditas autorizaciéns se deben xestionar conxuntamente coa
autorizacion do parque edlico, requirindo ademais o permiso de acceso e conexién co-
rrespondente, e fixa un limite xeral de 15 km na lonxitude das infraestruturas para evitar
duplicidades e mellorar a sua integracion coa rede existente ou prevista.

Asi mesmo, a Lei 5/2024, do 27 de decembro, de medidas fiscais e administrativas, ac-
tualizou o Plan sectorial edlico de Galicia co obxectivo de potenciar a enerxia eélica como
ferramenta clave na transicion enerxética. Entre outras medidas, fomenta a modernizacion
de parques mediante a repotenciacion, regula as zonas de aceleracion renovable e axusta
0 canon edlico para garantir un desenvolvemento sustentable.

Por outra banda, o 1 de xullo publicouse o Decreto 50/2025, do 30 de xuio, polo que a
Comunidade Auténoma de Galicia asume as funcions e os servizos traspasados pola Ad-
ministracién xeral do Estado en materia de ordenacion e xestidn do litoral. No seu artigo 1
establécese que quedan asumidas as funciéns e servizos traspasados pola Administracion
xeral do Estado @ Comunidade Autbnoma de Galicia en virtude do Real decreto 394/2025,
do 13 de maio, de traspaso de funcidns e servizos da Administracién do Estado a Comu-
nidade Auténoma de Galicia en materia de ordenaciéon e xestion do litoral, nos termos e

condicions especificados no Acordo da Comision Mixta de Transferencia, do 9 de abril de
2025, que se asignaran nos correspondentes decretos de estrutura organica das conselle-
rias afectadas conforme o disposto no artigo 11 da Lei 4/2023, do 6 de xullo, de ordenacién
e xestion integrada do litoral de Galicia.

Asi mesmo, na sua disposicidn transitoria Unica, establece que a proposta e resolucién
das autorizacions de servizos de tempada e as autorizacidons de ocupacion para a reali-
zacion de actividades en dominio publico maritimo-terrestre, asi como as autorizacions en
zonas de servidume de transito e acceso ao mar, corresponde aos servizos provinciais do
litoral e persoas titulares das direccidns territoriais, respectivamente, e a proposta e reso-
lucion das concesions demaniais, no mesmo ambito, corresponde aos servizos provinciais

do litoral e a persoa titular da direccion xeral con competencias en materia do litoral.

A entrada en vigor destas modificaciéns reforza a necesidade de continuar avanzando
no desenvolvemento das funciéns da conselleria en materia de enerxias renovables e xes-
tion da ordenacion do litoral, o que motiva unha nova modificacion do Decreto 137/2024,
do 20 de maio, para redefinir a distribucién de funciéns co obxecto de continuar mellorando
a eficiencia administrativa e a capacidade de resposta ante os desafios ambientais e cli-

maticos.

Con esta mesma finalidade, debe realizarse unha redistribucion dentro da Direccién Xe-
ral de Calidade Ambiental e Sostibilidade das funciéns de execucion da normativa de res-
ponsabilidade ambiental debido a necesidade de cofiecementos técnicos para a revision
da documentacion presentada en relacion coas analises de riscos e garantias financeiras

respectivas.

Por ultimo, tamén se incorpora unha modificacion do Decreto 154/2022, do 1 de setem-
bro, polo que se crea o Consello da Calidade do Aire de Galicia, para os efectos de intro-
ducir unha modificacién na composicion do referido consello.

De conformidade co exposto, por proposta da conselleira de Medio Ambiente e Cambio
Climatico, en exercicio da facultade outorgada polo artigo 34.4 da Lei 1/1983, do 22 de
febreiro, de normas reguladoras da Xunta e da sua Presidencia, co informe previo da Con-
selleria de Facenda e Administracion Publica, e logo de deliberacion do Consello da Xunta
de Galicia, na sua reunion do dia once de novembro de dous mil vinte e cinco,

DISPONO:

Artigo unico. Modificacién do Decreto 137/2024, do 20 de maio, polo que se estable-
ce a estrutura organica da Conselleria de Medio Ambiente e Cambio Climatico

O Decreto 137/2024, do 20 de maio, polo que se establece a estrutura organica da Con-
selleria de Medio Ambiente e Cambio Climatico, queda modificado como segue:

Un. O numero 1 do artigo 11 queda redactado como segue:
«Artigo 1. Funcions e estrutura

1. A Direccion Xeral de Enerxias Renovables e Cambio Climatico exercera as compe-
tencias na materia de instalaciéns de produciéon de enerxia a partir de fontes renovables
eolica terrestre, solar fotovoltaica con potencia instalada superior a 100 kW e hidroeléctrica
de competencia da Comunidade Auténoma, tendo en conta o seu papel no cumprimento
dos obxectivos de reducion das emisiéns netas de gases de efecto invernadoiro e de neu-
tralidade climatica da Uniéon Europea e a contribucion da enerxia renovable a reducion da
contaminacion e a proteccion, restauracién e mellora do estado do ambiente, detendo e
revertendo a perda de biodiversidade.

Igualmente, correspéndelle o desenvolvemento das competencias en materia de or-
denacion do litoral, sen prexuizo das que estean atribuidas a outros érganos, a xestion
dos sistemas de observacion ambiental e predicion meteoroldxica de Galicia, o impulso
de actuacioéns a favor da consecucién dos obxectivos de descarbonizacion e neutralidade
climatica, asi como o fomento e promocién da investigacion, o desenvolvemento tecnolé-
Xico e a innovacién para o logro da adecuada proteccién ambiental e loita contra o cambio

climatico.
En concreto, dentro deste ambito competencial, correspéndelle:
a) O outorgamento das autorizaciéns administrativas previa e de construcion relativas a:

1°. Centros de producién de enerxia a partir de fontes renovables edlica terrestre, solar
fotovoltaica con potencia instalada superior a 100 kW e hidroeléctrica.

2°. Subestaciéns de evacuacién de potencia igual ou superior a 75.000 kVA.

3°. Lifias de enerxia eléctrica de evacuacion de tensién igual ou superior a 132 kV e
interprovinciais de calquera tension.

Asi mesmo, tamén lle corresponde o recofiecemento de utilidade publica destas instala-
cions, dentro do seu ambito de competencias.

b) O outorgamento das concesidons demaniais en dominio publico maritimo-terrestre que
deriven da aplicacion do niumero 4 do artigo 11 da Lei 4/2023, do 6 de xullo, de ordenacion
e xestion integrada do litoral de Galicia, e as autorizaciéns reguladas no Decreto 97/2019,
do 18 de xullo, polo que se regulan as competencias da Comunidade Auténoma de Galicia
na zona de servidume de proteccion do dominio publico maritimo-terrestre.

Dous. O numero 2 do artigo 11 queda redactado como segue:

«2. Baixo a dependencia directa da persoa titular da Direccidon Xeral de Enerxias Reno-
vables e Cambio Climatico, a direccién xeral estrutirase nos seguintes 6rganos adminis-
trativos:

2.1. Servizo Xuridico-Administrativo. Correspondenlle as seguintes funcions:

a) A elaboracién das propostas de resolucion dos recursos de alzada, de reposicion, de
revision e das solicitudes de revision de oficio nas materias que lle correspondan.

b) A tramitacién e proposta de resolucion dos expedientes sancionadores que lle corres-
pondan.

c) A tramitacién e proposta de resolucién dos procedementos de responsabilidade patri-
monial que lle correspondan.

d) O apoio a Asesoria Xuridica no que se refire aos recursos contencioso-administrati-
vos interpostos contra resolucions, autorizacidéns e outros actos recorribles.

e) A tramitacion dos requirimentos e peticiéns formulados a conselleria polos xulgados
e tribunais.

f) A xestion dos 6rganos de participacion da conselleria relativos a integracion ambien-
tal. En particular, exercera as funcions correspondentes a secretaria do Consello Galego
de Medio Ambiente e Desenvolvemento Sostible.

g) A elaboracion de instruciéns, protocolos de actuacion, informes, estudos, contesta-
cions de consultas ou calquera outro instrumento de caracter técnico-xuridico e, en xeral,
calquera outra funcion que se lle encomende.

h) O apoio nos procesos expropiatorios derivados das declaracions de utilidade publica
que realice a Direccion Xeral de Enerxias Renovables e Cambio Climatico.

i) En xeral, cantos asuntos lle sexan encomendados por razén da stia competencia pola
persoa titular da direccion xeral.

2.2. Servizo de Planificacion e Coordinacion. Correspéndenlle as seguintes funciéns:

a) Apoio ao impulso e coordinacion dos traballos para a aprobacién dos instrumentos de
planificacién competencia da direccién xeral no ambito do litoral.

b) Apoio ao impulso e coordinacién dos traballos para o desenvolvemento de actuaciéns
estratéxicas competencia da direccidén xeral no ambito do litoral.

c) A elaboracion dos anteproxectos de orzamentos da direccion xeral, a sia execucion,
seguimento e coordinacion.

d) As funcions inherentes a xestion econémica execucion, seguimento, control e xestion
da execucion dos contratos administrativos e actividades de fomento no ambito da sua
competencia por razén da materia.

e) A xestion dos expedientes de contratacion menores de competencia da direccion
xeral por razén da materia.

f) A tramitacidon das propostas de modificacion de créditos consignados no orzamento
da direccién xeral.

g) Impulso da tramitacién administrativa de expedientes e propostas de gasto das uni-
dades dependentes da direccion xeral.

h) A coordinacién, seguimento e control dos fondos procedentes da Unién Europea e
dos fondos finalistas do Estado xestionados pola direccion xeral.

i) A planificacion, habilitacién e seguimento da provision de crédito para gastos correntes
dos distintos 6rganos e unidades administrativas dependentes da direccion xeral, incluido

o aprovisionamento, mantemento e renovaciéon do equipamento e material funxible non

inventariable necesario para o funcionamento da direccién xeral.

j) En xeral, cantos asuntos lle sexan encomendados por razén da stia competencia pola

persoa titular da direccién xeral.
2.3. Subdirecciéon Xeral de Enerxias Renovables.

2.3.1. A Subdireccién Xeral de Enerxias Renovables exercera as funciéns de tramita-
cion e proposta de resolucion dos expedientes das instalacions de enerxia edlica terrestre,
enerxia solar fotovoltaica con potencia instalada superior a 100 kW, enerxia hidroeléctrica,
e das suas instalaciéns de evacuacion, asi como da sua declaracion de utilidade publica,
dentro do seu ambito de competencias. Asi mesmo, exercera a coordinacion dos servizos
territoriais nas materias do seu ambito competencial e funcional.

De maneira directa, ou a través das unidades administrativas que se integran nela, des-

envolvera as seguintes funcions:

a) A coordinacién, impulso da tramitacion e proposta de resolucion dos expedientes de
autorizacion das instalacions de enerxias renovables, asi como das suas infraestruturas de

evacuacion, e a sua declaracion de utilidade publica, no ambito das suas competencias.

b) Velar, en colaboraciéon cos correspondentes érganos territoriais, polo cumprimento
das condicions establecidas nas autorizacions outorgadas para as instalacions de produ-
cion e evacuacion de enerxia no ambito das competencias desta conselleria.

¢) A coordinacién, mediante a elaboracion de instruciéns ou calquera outro instrumento
que se considere iddneo, cos érganos territoriais e unidades administrativas que dependan

dela, no ambito das stias competencias, asi como a supervision do seu cumprimento.

d) Adireccion, supervision, coordinacion e control das funcidéns desenvoltas polas unida-

des administrativas que dependan dela.

e) A elaboracion da proposta do anteproxecto de orzamentos desta subdireccion xeral,
asi como a coordinacion da execucion da xestion orzamentaria das actuacions correspon-

dentes ao seu ambito de competencias.

f) A supervision e elaboracion de informes solicitados por outros organismos no ambito
das suas competencias.

g) As actuacions de fomento para a difusion e promocion de medidas de reducién de
gases de efecto invernadoiro, sen prexuizo das que lle poidan corresponder a conselleria
con competencias en materia de industria.

h) A tramitacion de expedientes expropiatorios no ambito das suas competencias.

i) Aqueloutras que lle encomende a persoa titular da direccién xeral.

2.3.2. Para o desenvolvemento das funcidns antes relacionadas, a Subdireccion Xeral
de Enerxias Renovables contara coas seguintes unidades, con nivel organico de servizo:

2.3.2.1. O Servizo de Proxectos de Enerxias Renovables exercera as seguintes fun-
cions:

a) A tramitacion dos expedientes de autorizacion das instalaciéns de enerxia edlica te-
rrestre, das suas infraestruturas de evacuacién e da sua declaracion de utilidade publica
no ambito das suas competencias.

b) A tramitacion das solicitudes de acceso a informacion publica respecto a expedientes
cuxa instrucion sexa da sia competencia, en coordinacion co Servizo Xuridico-Administra-
tivo.

c) A xestién do Rexistro Edlico de Galicia.

d) A proposta de elaboracion de ferramentas informaticas que permitan a tramitacion
telematica de expedientes administrativos, no seu ambito de competencias.

e) A comprobacion, no ambito das competencias desta conselleria, das condicions téc-
nicas e, se € o caso, econémicas das empresas titulares das instalacions e do cumprimen-
to das condicions establecidas nas autorizacions outorgadas, todas elas en colaboracién

cos servizos correspondentes dos érganos territoriais.

f) Calquera outra funcion que lle sexa asignada polos 6rganos de que depende.

2.3.2.2. O Servizo de Coordinaciéon de Enerxias Renovables exercera as seguintes fun-
cions:

a) Tramitacién dos expedientes de autorizacion de instalacions de enerxia solar fotovol-
taica con potencia instalada superior a 100 kW, das instalaciéns de enerxia hidroeléctrica,
das suas infraestruturas de evacuacion e da sua declaracion de utilidade publica no ambito
das suas competencias.

b) A tramitacion dos expedientes expropiatorios competencia da Direccién Xeral de
Enerxias Renovables e Cambio Climatico en colaboracién cos servizos correspondentes
dos érganos territoriais.

¢) Atramitacién das solicitudes de acceso & informacion publica respecto a expedientes
cuxa instrucion sexa da sua competencia en coordinacion co Servizo Xuridico-Administra-
tivo.

d) A proposta de elaboracion de ferramentas informaticas que permitan a tramitacion
telematica de expedientes administrativos, no seu ambito de competencias.

e) A comprobacion, no ambito das enerxias renovables, das condicions técnicas e, se
0 caso, econdmicas das empresas titulares das instalacions e do cumprimento das condi-
cions establecidas nas autorizacidéns outorgadas, todas elas en colaboracion cos servizos
correspondentes dos 6rganos territoriais.

f) A tramitacion dos expedientes de autorizacion que se lle asignen das infraestruturas
de evacuacion das instalacions de enerxia edlica terrestre e da sua declaracion de utilidade
publica no ambito das suas competencias.

g) Calquera outra funcion que lle sexa asignada polos 6rganos de que depende.
2.4. A Subdireccién Xeral de Meteoroloxia e Cambio Climatico.

2.4.1. A Subdireccion Xeral de Meteoroloxia e Cambio Climatico exercera as funcions
de coordinacién de observaciéon ambiental e predicion meteoroldxica de Galicia, o impulso
e desenvolvemento de actuaciéns a favor da consecucién dos obxectivos de descarboni-
zacion e neutralidade climatica, e o fomento e promocién da investigacién, o desenvolve-
mento tecnoléxico e a innovacion para o logro da adecuada protecciéon ambiental e loita
contra o cambio climatico.

As anteriores funcions seran desenvoltas en coordinacion cos departamentos territoriais
nas materias do seu ambito competencial e funcional.

De maneira directa, ou a través das unidades administrativas que se integran nela, des-
envolvera as seguintes funcions:

a) A xestion e coordinacion dos sistemas de observacion ambiental, da calidade do aire
e da predicion meteoroldxica de Galicia, asi como a sua difusion.

b) A coordinacién, seguimento e posta en marcha das estratexias para accion fronte ao
cambio climatico de caracter autonémico, europeo ou internacional.

c) A promocién de instrumentos de colaboracién interdepartamental e de colaboracion
publico-privada para a consecucion dos obxectivos de descarbonizacion e neutralidade
climatica, en particular, a Alianza Galega polo Clima.

d) A elaboracién, proposta, coordinacion e impulso de programas dirixidos ao fomento
da investigacion, desenvolvemento tecnoléxico e innovacién en materia de meteoroloxia e
cambio climatico, asi como a sua difusion e divulgacion.

e) O asesoramento e asistencia aos concellos e axentes sociais, na aplicacion das
politicas autondmicas en materia de cambio climatico e calidade atmosférica, asi como a
realizacién de campanas de formacion e sensibilizacion en materia de cambio climatico,
meteoroloxia, climatoloxia e calidade atmosférica.

f) A elaboracion da proposta do anteproxecto de orzamentos desta subdireccién xeral,
asi como a coordinacion da execucién da xestidon orzamentaria das actuacions correspon-
dentes ao seu ambito de competencias.

g) Aqueloutras que lle encomende a persoa titular da direccién xeral.

2.4.2. Para o desenvolvemento das funciéns antes relacionadas, a Subdireccion Xeral
de Meteoroloxia e Cambio Climatico contara coas seguintes unidades, con nivel organico
de servizo:

2.4.2.1. O Servizo de Cambio Climatico, que exercera as seguintes funcions:

a) A coordinacioén e seguimento da estratexias galegas, nacionais ou internacionais fron-
te ao cambio climatico.

A XUNTA
+ +
+1+ DE GALICIA ISSN1130-9229 Deposito legal C.494-1998 https://www.xunta.gal/diario-oficial-galicia




o
-
[}
o
<
e
=
[0
Q
©
X
(o]
<
[e%
Y
[ce]
c
=
X
o
=
?
Yo}
Q
c
i
e
>
e
~
O]
o]
Q
L
>
@)

Diario Oficial de Galicia

DOG NUum. 228 Martes, 25 de novembro de 2025 Pax. 60524

b) A aplicacion do réxime de comercio de dereitos de emisién de gases de efecto inver-
nadoiro e a elaboracion e seguimento dos seus inventarios.

c) O asesoramento e asistencia aos concellos en materia de aplicacion da normativa
contra a contaminacion acustica de Galicia.

d) A realizacion de campafas de formacion e sensibilizacién en materia de cambio cli-
matico.

€) A participacion en proxectos nacionais e internacionais en materia de cambio clima-
tico.

f) Aquelas recollidas na Lei 4/2023, do 6 de xullo, de ordenacion e xestion integrada do
litoral de Galicia, vinculadas a acciéns de mitigacion e adaptacion dos efectos do cambio
climatico.

g) Calquera outra funcion que lle sexa asignada polos 6rganos de que depende.

2.4.2.2. O Laboratorio de Medio Ambiente de Galicia, con nivel organico de servizo,
exercera as seguintes funciéns:

a) O soporte analitico das actuaciéns ambientais competencia desta conselleria e o
desenvolvemento e posta en marcha de novos métodos analiticos instrumentais.

b) A realizacion de estudos e informes técnicos sobre o establecemento de parametros,
técnicas e procedementos analiticos previstos nas normas ambientais.

c) A promocion da investigacion e desenvolvemento de técnicas e modelos de analises,
en consonancia coas hormas ambientais aplicables.

d) A participacion en proxectos nacionais e internacionais en materia de soporte e mé-
todos analiticos.

e) As funciéns de control do Rexistro Estatal de Emisions e Fontes Contaminantes.

f) Calquera outra funcion que lle sexa asignada polos 6rganos de que depende.

2.5. A Subdireccion Xeral do Litoral.

2.5.1. A Subdireccion Xeral do Litoral exercera as funciéns e competencias en ordena-
cion, xestion e proteccion do litoral e, en especial, as que deriven da aplicacién dos nume-
ros 3 e 4 do artigo 11 da Lei 4/2023, do 6 de xullo, de ordenacién e xestion integrada do
litoral de Galicia, coa excepcidn das atribuidas a outros érganos.

As anteriores funcidns seran desenvoltas en coordinacion cos departamentos territoriais
nas materias do seu ambito competencial e funcional.

De maneira directa, ou a través das unidades administrativas que se integran nela, des-
envolvera as seguintes funcions:

a) A secretaria da Comision Interdepartamental de Coordinacién da Ordenacion do Li-
toral, segundo o disposto no Decreto 179/2024, do 2 de setembro, polo que se regulan as
funciéns, a composicion e o réxime de funcionamento da Comisién Interdepartamental de
Coordinacién da Ordenacion do Litoral.

b) A coordinacién e seguimento das actuacions estratéxicas reguladas na Lei 4/2023,
do 6 de xullo, de ordenacion e xestion integrada do litoral de Galicia, cos departamentos
autonodmicos que por razén da materia lle corresponda.

c) A coordinacién correspondente na tramitacion dos procedementos de obtencion dos
titulos habilitantes do litoral cos érganos de instrucion destes procedementos, asi como no
seu control e vixilancia.

d) Asesoramento e asistencia aos concellos costeiros na aplicaciéon das politicas auto-
noémicas en materia de ordenacion e xestion do litoral, asi como a realizacion de campafias
de formacion e sensibilizacidn na dita materia.

e) A proposta de medidas de proteccion do medio ambiente litoral; o impulso dos tra-
ballos para a aprobacion dos instrumentos de ordenacion do litoral, en coordinacion cos
departamentos que corresponda por razén da materia.

f) A emisién dos informes que procedan, asi como aqueloutras que lle encomenden en
relacion coa ordenacion do litoral.

g) A elaboracion da proposta do anteproxecto de orzamentos desta subdireccién xeral,
asi como a coordinacion da execucion da xestion orzamentaria das actuacions correspon-
dentes ao seu ambito de competencias.

Aqueloutras que lle encomende a persoa titular da direccién xeral.

2.5.2. Para o desenvolvemento das funcidons antes relacionadas, a Subdireccion Xeral

do Litoral contara coas seguintes unidades, con nivel organico de servizo:
2.5.2.1. Servizo de Xestion do Litoral.

Correspoéndenlle as funciéns encomendadas a subdireccion xeral no que incumbe a
area tematica de xestidn dos titulos habilitantes do litoral e, en xeral, prestarlle asistencia,
asi como desenvolver calquera outra funciéon que, por razén da sia competencia, lle poida

encomendar a persoa titular da subdireccion xeral e, en concreto:

a) O apoio ao asesoramento e asistencia aos concellos costeiros na aplicacién das poli-
ticas autondémicas en materia de litoral, asi como a realizacion de campafias de formacion

e sensibilizacién no ambito das suas competencias.

b) O apoio a coordinacién correspondente na tramitacion dos procedementos de ob-
tencién dos titulos habilitantes do litoral cos érganos de instrucién destes procedementos.

c) A emisién dos informes que procedan, asi como aqueloutras que lle encomenden en

relacion coa xestion do litoral.
d) Calquera outra funcion que lle sexa asignada polos érganos de que depende.
2.5.2.2. Servizo de Proteccioén do Litoral.

Correspoéndenlle as funciéns encomendadas a subdireccion xeral no que incumbe a
area tematica de proteccion, control e vixilancia do litoral e, en xeral, prestarlle asistencia,
asi como desenvolver calquera outra funciéon que, por razén da sua competencia, lle poida

encomendar a persoa titular da subdireccion xeral e, en concreto:

a) A coordinacion cos servizos do litoral dos departamentos territoriais en relacién coas
suas funciéns de control e vixilancia, asi como a proposta de resolucion de expedientes

sancionadores de competencia da direccion xeral.

b) A posta en marcha de medidas de proteccién do medio ambiente litoral, asi como a
coordinacién e colaboracién cos departamentos que corresponda por razén da materia.

c) A emisién dos informes que procedan, asi como aqueloutras que lle encomenden en

relacion coa proteccion, control e vixilancia do litoral.

d) O apoio ao asesoramento e asistencia aos concellos costeiros na aplicacion das poli-
ticas autondmicas en materia de litoral, asi como a realizacion de campafias de formacion
e sensibilizacién no ambito das suas competencias.

e) Calquera outra funcion que lle sexa asignada polos 6rganos de que depende.

Tres. Modificase o nimero 2.2 do artigo 12, que pasa a ter a seguinte redaccion:

«2.2. Servizo Xuridico-Administrativo.

Correspéndenlle as seguintes funciéns:

a) A elaboracién dos informes proposta de resolucién dos recursos de alzada, de reposi-

cion, de revision e das solicitudes de revision de oficio nas materias que lle correspondan.

b) A tramitacién e proposta de resolucién dos expedientes sancionadores que lle corres-

pondan.

¢) A tramitacién e proposta de resolucién dos procedementos de responsabilidade patri-

monial que lle correspondan.

d) A potenciacién e establecemento de procedementos que garantan a distribucién da
informacion ambiental a cidadania que o requira, a través do mantemento e mellora do Sis-
tema de informacién ambiental de Galicia (SIAM) e, en particular, a xestion do punto focal
da Rede Eionet da Axencia Europea do Medio Ambiente.

e) O asesoramento e realizacion de estudos e informes.

f) O estudo e a elaboracién dos proxectos normativos no ambito das suas competencias.

g) Aquelas que, por razén da stua competencia, se lle encomendeny.

Catro. Modificase o numero 2.3 do artigo 12, que queda redactado como segue:
«2.3. Servizo de Intervencion Ambiental.
Correspéndenlle as seguintes funciéns:

a) A realizacion de actividades encamifiadas ao control do cumprimento da normativa
ambiental.

b) A execucion da normativa de responsabilidade ambiental respecto as analises de
riscos ambientais e garantias financeiras e respecto as ameazas inminentes de danos am-

bientais e/ou danos ambientais que afecten o ambito da direccién xeral.

c) En xeral, prestarlle asistencia, asi como desenvolver calquera outra funcién que, por

razén da sua competencia, lle poida encomendar a persoa titular da direccion xeral».
Cinco. O numero 2.5.1. do artigo 12 queda redactado como segue:

«2.5.1. A Subdireccion Xeral de Residuos e Economia Circular exercera as seguintes
funciéns dentro do ambito de competencias atribuidas a Direccion Xeral de Calidade Am-
biental e Sostibilidade:

a) A elaboracién e o seguimento dos programas autonémicos de prevencion de residuos
e dos plans autondmicos de xestion de residuos incluidos no ambito de aplicacion da Lei
6/2021, do 17 de febreiro, de residuos e solos contaminados, e das accidons de desenvol-
vemento destes.

b) O fomento das accions de minimizacién da producion de residuos, da sua reutiliza-
cion e reciclaxe e dos programas de colaboracion cos concellos e con outras organizacions

para a aplicacién das accions indicadas.

c¢) A tramitacion e o seguimento das autorizacions dos sistemas colectivos e individuais
de responsabilidade ampliada da produtora competencia da Comunidade Auténoma de

Gallicia.

d) O desenvolvemento e o mantemento do Rexistro de Produtores e Xestores de Resi-
duos de Galicia.

e) A tramitacion das autorizacions de xestores/as, asi como o rexistro das comunica-
cions de produtores de residuos asociadas as devanditas autorizaciéns.

f) O establecemento e mantemento de sistemas que permitan o control da rastrexabili-
dade en materia de residuos.

g) A realizacion de campafias de informacion e sensibilizacion en materia de residuos.
h) A elaboracién de informes técnicos en materia de residuos.

i) A planificacion e o fomento de accions relacionadas coa economia circular.

j) A proposta de convenios relacionados coa xestion de residuos.

k) A colaboracion coas consellerias correspondentes no control da xestion dos residuos
non incluidos no ambito de aplicacion da Lei de residuos de Galicia, especialmente coas
consellerias con competencias en materia de sanidade, no control da xestion dos residuos
producidos nos establecementos sanitarios, e do medio rural, no control da xestién dos
residuos producidos nas explotaciéns agricolas e gandeiras.

I) Aquelas que, por razon da sua competencia, se lle encomendeny.
Seis. O artigo 14 queda redactado como segue:
«Artigo 14. Departamentos territoriais

1. Para o exercicio das suas competencias, a Conselleria de Medio Ambiente e Cambio
Climatico organizase nos departamentos territoriais da Coruna, Lugo, Ourense e Ponte-
vedra, que desenvolveran as suas funciéns no ambito provincial respectivo, sen prexuizo
das funcidns de coordinacion do exercicio das competencias que asume cada delegacion
territorial no seu correspondente ambito territorial, de acordo con o disposto no artigo 2 do
Decreto 245/2009, do 30 de abiril.

2. A fronte de cada departamento territorial estaran os/as directores/as territoriais, que
exerceran, ademais das funcions do artigo 11 do Decreto 254/2009, do 30 de abril, as se-
guintes funciéns:

a) A direccion, despacho e proposta de resolucion dos asuntos comuns.

A XUNTA
+ +
+1+ DE GALICIA ISSN1130-9229 Deposito legal C.494-1998 https://www.xunta.gal/diario-oficial-galicia




o
-
[}
o
<
e
=
[0
Q
©
X
(o]
<
[e%
Y
[ce]
c
o
X
o
=
?
Yo}
Q
c
i
e
>
e
~
O]
o]
Q
L
>
@)

Diario Oficial de Galicia

DOG NUum. 228 Martes, 25 de novembro de 2025 Pax. 60530

b) A coordinacion dos servizos ou unidades que o integran.
c) A elaboracion do anteproxecto de orzamento de gastos do departamento territorial.

d) A xestién, administracién e habilitacion dos medios econémicos e materiais do depar-
tamento territorial.

e) A tramitacién e a xestion dos expedientes de gasto, o control contable e a xustifica-
cion dos créditos asignados.

f) A tramitacién dos expedientes de contratacion administrativa e de subvencions que
sexan competencia do departamento territorial.

g) A incoacion e instrucion de expedientes de responsabilidade patrimonial e sancio-
nadores no ambito das competencias da conselleria que non estean atribuidas a outros
organos.

h) O outorgamento das autorizacions administrativas previa e de construcion, asi como
o reconecemento de utilidade publica, no ambito das suas competencias, relativas a:

1°. Lifas de enerxia eléctrica de evacuacion de tension inferior a 132 kV.

2°. Subestacions e centros de transformacion de evacuacion de potencia inferior a
75.000 kVA.

i) O outorgamento das autorizacions de explotacion das instalacions de producion de
enerxia eléctrica procedente de fontes renovables, asi como das suas infraestruturas de
evacuacion, no ambito das suas competencias.

j) A emision de informes preceptivos ou facultativos que lle sexan requiridos no ambito
das suas competencias.

k) A tramitacion e resolucion das solicitudes de acceso a informacion publica respecto
de expedientes cuxa instrucion ou resolucion sexa da sua competencia.

[) A supervision, o seguimento e o control do cumprimento por parte das unidades admi-
nistrativas periféricas das directrices que emanen, segundo a area funcional e competen-
cial, dos correspondentes drganos superiores e de direccion da conselleria.

m) O outorgamento das autorizacidons de servizos de tempada e as autorizacions de
ocupacién para a realizacién de actividades no dominio publico maritimo-terrestre, asi
como as autorizaciéns en zonas de servidume de transito e acceso ao mar, e calquera

outra funcién que, en relacién coa ordenacion do litoral, lle encomenden.
n) As restantes funcions que lle encomenden ou deleguen.

3. Os servizos dos departamentos territoriais dependeran funcionalmente dos érganos
superiores e de direccidén da conselleria, dentro do ambito das atribuciéns que correspon-
dan a cada un deles, sen prexuizo da coordinacién xeral que poidan exercer as persoas
titulares das direcciodns territoriais, das cales dependen organicamente.

4. Integran cada un dos departamentos territoriais os seguintes servizos:
4.1. Servizo de Enerxias Renovables e Infraestruturas.

O Servizo de Enerxias Renovables e Infraestruturas exercera no seu respectivo ambito

territorial as seguintes funciéns:

a) A instrucion e proposta de resoluciéon dos procedementos de autorizacion das insta-
lacions eléctricas da sia competencia e a sua declaracién de utilidade publica, asi como a
redaccion dos informes derivados destas.

b) Apoio nas tarefas correspondentes ao levantamento de actas previas de ocupacion,
en coordinacién coa Subdireccion Xeral de Enerxias Renovables, dentro do ambito territo-

rial correspondente.
c) A emisién de informes preceptivos ou facultativos que lle sexan requiridos.

d) A coordinacion cos servizos de Proxectos de Enerxias Renovables e de Coordinacion
de Enerxias Renovables da Subdireccion Xeral de Enerxias Renovables, para o impulso
na tramitacion dos expedientes de enerxia renovable das sias competencias, e das lifas
eléctricas de evacuacioén, asi como dos expedientes de autorizacion das instalaciéns de
enerxia renovable e infraestruturas de evacuacién que se implantan en mais dunha provin-
cia, competencia da Direccion Xeral de Enerxias Renovables e Cambio Climatico.

e) Velar, en coordinaciéon coa Subdireccion Xeral de Enerxias Renovables, polo cumpri-
mento das condicions establecidas nas autorizacions outorgadas para as instalacions de
producién e evacuacion de enerxia a partir de fontes renovables.

f) As restantes funcions que lle poidan ser asignadas.
4.2. Servizo do Litoral.

O Servizo do Litoral, existente nos departamentos territoriais da Corufia, Lugo e Ponte-
vedra, exercera no seu respectivo ambito territorial as seguintes funcions:

a) A tramitacion e proposta de resolucion dos procedementos para o outorgamento dos
titulos de intervencion na zona de servidume de proteccion do litoral e dominio publico
maritimo-terrestre, asi como o seu control e vixilancia.

b) A preparacion dos informes e autorizacions que, conforme a lexislacién de caracter
sectorial, lle corresponda emitir ao érgano competente en materia de xestién do litoral, no
ambito das suas competencias.

c¢) Calquera outra funcién que, en relacion coa ordenacion do litoral, lle encomenden.
4.3. Servizo de Calidade e Avaliacion Ambiental.

O Servizo de Calidade e Avaliacién Ambiental exercera no seu respectivo ambito terri-
torial as seguintes funcions:

a) A xestién das denuncias ambientais recibidas e a coordinacion das respostas doutras
unidades a esas denuncias.

b) A realizacion das inspeccions ambientais conforme o programa anual de inspeccion
ambiental.

c¢) A tramitacion de expedientes sancionadores que lles corresponda.

d) A tramitacion de expedientes derivados da aplicacion da Lei 9/2013, do 19 de decem-
bro, do emprendemento e a competitividade econémica de Galicia.

e) A tramitacion e rexistro das comunicaciéns realizadas ao abeiro do disposto na nor-
mativa de residuos.

f) As restantes funcions que lle poidan ser asignadas en materia de calidade ambiental
e residuos.

4 4. Servizo de Patrimonio Natural.

Sen prexuizo da direccion da Reserva Nacional de Caza dos Ancares, que lle corres-
ponde a persoa titular da Direccion Territorial de Lugo, os servizos provinciais de Patrimo-
nio Natural exerceran no seu respectivo ambito territorial as seguintes funcions:

a) A elaboracién dos informes ambientais e as propostas de concesion das autoriza-
cions de usos e actividades, e dos proxectos que non requiran da avaliacion das repercu-
sions a que se refire o artigo 46 da Lei 42/2007, do 13 de decembro, asi como a prestacion
de asesoramento a direccion xeral competente en materia de espazos e valores naturais.

b) A execucidén das actuacidns relativas & conservaciéon das especies da fauna e da
flora silvestre no seu ambito territorial, incluindo o control dos factores de ameaza para a
conservacion da biodiversidade, asi como todas aquelas funcidns relativas a proteccion e
benestar de animais de compafia que sexa preciso desenvolver nesta materia.

c) A execucion e control das actuacions en materia de recursos cinexeéticos e piscicolas
en augas continentais que corresponda desenvolver en funcion do seu ambito territorial.

d) As actuacions relativas a actividade inspectora derivada da proteccion, conservacion,
xestion e recuperacion do patrimonio natural e da biodiversidade.

e) As restantes funcions que lle poidan ser asignadas en materia de espazos naturais e
biodiversidade, e recursos cinexéticos e piscicolas».

Disposicion adicional primeira. Modificacion do Decreto 154/2022, do 1 de setembro,
polo que se crea o Consello da Calidade do Aire de Galicia.

O artigo 5 do Decreto 154/2022, do 1 de setembro, polo que se crea o Consello da Ca-
lidade do Aire de Galicia, queda modificado como segue:

«Artigo 5. Composicion

1. O Consello da Calidade do Aire de Galicia estara formado por representantes da
Administracion autondmica, da Administracion local, do sector académico e da sociedade
civil/organizacioéns sociais.

2. A composicion do Consello sera a seguinte:

a) Presidencia: correspdndelle a Presidencia do Consello a persoa titular da conselleria
que tena atribuidas as competencias en materia de ambiente.

b) Vicepresidencia Primeira: correspéndelle a Vicepresidencia Primeira do Consello a
persoa titular da direccion xeral que tefa atribuidas competencias en materia de calidade
do aire.

c¢) Vicepresidencia Segunda: correspdndelle a Vicepresidencia Segunda do Consello
a persoa titular da direccion xeral que tefia atribuidas competencias en materia de saude
publica.

d) Vogais: seran vogais do Consello da Calidade do Aire:

1°. As persoas con rango de secretario/a xeral, director/a xeral ou equivalente, desig-
nadas polas persoas titulares das consellerias competentes nas materias que se indican a
continuacion, ou pola Secretaria Xeral da Presidencia cando as referidas materias sexan
competencia dos érganos superiores e de direccion no ambito da Presidencia, e poderanse
nomear as persoas que as substituan.

i. Administracion local.

ii. Calidade ambiental.

iii. Patrimonio natural.

iv. Medio rural.

v. Mobilidade.

vi. Xestion de emerxencias.

vii. Industria.

viii. Ordenacion do territorio e urbanismo.

2°. Unha persoa representante dos concellos galegos de mais de 50.000 habitantes.

3°. Unha persoa representante dos concellos galegos de menos de 50.000 habitantes.

4°. Tres persoas representantes das universidades galegas, un/unha vogal por cada
universidade, expertas en materia de calidade do aire.

5°. Duas persoas representantes de organizacions de caracter ambiental, selecciona-
das entre as entidades rexistradas no rexistro regulado polo Decreto 226/2007, do 22 de
novembro, polo que se crea o Rexistro de Entidades de Caracter Ambiental da Comunida-
de Autdnoma de Galicia, mediante o procedemento que se habilite.

6°. Unha persoa representante da Confederaciéon de Empresarios de Galicia.

As persoas que representen a Administracion local, asi como os seus suplentes, seran
designadas pola asociacién de municipios e provincias mais representativa e con maior
implantacién no territorio da Comunidade Auténoma.

3. A persoa titular da Secretaria sera a que ocupe a subdireccién xeral que tefia atribui-
das as competencias ou funcions en materia de calidade do aire, que actuara con voz pero

sen voto.

4. En caso de ausencia ou enfermidade e, en xeral, cando concorra algunha causa
xustificada, os/as vogais seran substituidos/as polas persoas suplentes designadas polas
persoas titulares, que deberan ter categoria de subdirector/a, nos casos de vogais da Ad-
ministracién autonémica. A persoa titular da Secretaria podera ser substituida pola persoa
suplente que se designe, mediante acordo do propio pleno, que debera ter categoria de
subdirector/a ou xefe/a de servizo.

5. No caso de que o Consello previse tratar asuntos estreitamente relacionados con
concellos concretos ou sectores concretos, directa ou indirectamente afectados, estes se-
ran chamados a acudir a través dos seus representantes a sesién plenaria do Consello
con voz, co obxecto de ser oidos polo Consello, para mellorar a valoracién do tema e a
adopcién de acordos.

6. Na composicion do Consello procurarase conseguir unha presenza equilibrada de

mulleres e homes».

Disposicion derrogatoria unica. Derrogacion normativa

Quedan derrogadas cantas disposicions de igual ou inferior rango se opofan ao esta-
blecido neste decreto.

Disposicion derradeira Unica. Entrada en vigor

Este decreto entrara en vigor o dia seguinte ao da sua publicacion no Diario Oficial de
Galicia.

Santiago de Compostela, once de novembro de dous mil vinte e cinco

Alfonso Rueda Valenzuela
Presidente

Angeles Vazquez Mejuto
Conselleira de Medio Ambiente e Cambio Climatico

